
Սահմանադրական դատարանի դատական կազմը՝ 
 
 

                                                                    Նախագահությամբ՝   Հ. Հովակիմյանի 

                                                                    Անդամակցությամբ՝   Վ. Գրիգորյանի 

                                                                                                     Ա. Թունյանի 

 
Քննության առնելով Վասակ Գազանճյանի անհատական դիմումի  

ընդունելիության հարցը, 
 

Պ Ա  Ր Զ Ե Ց. 
 

1. Վասակ Գազանճյանը (այսուհետ՝ Դիմող) դիմել է Սահմանադրական դատա-

րան (դիմումը Սահմանադրական դատարան է մուտքագրվել 2023 թվականի օգոս-

տոսի 25-ին)՝ խնդրելով. 

«Սահմանադրության 61-րդ հոդվածով հռչակված դատական պաշտպանության 

իրավունքին հակասող ու անվավեր ճանաչել ՀՀ քրեական դատավարության օրենս-

գրքի 359-րդ հոդվածի 3-րդ մասը, 363-րդ հոդվածի 1-ին մասի 8-րդ ու 12-րդ կետե-

րը, 363-րդ հոդվածի 2-րդ մասը, 396-րդ հոդվածի 1-ին մասի 1-ին կետը, 398-րդ հոդ-

վածի 4-րդ մասը և 400-րդ հոդվածի 1-ին մասը՝ թիվ ԵԴ/1241/01/22 քրեական գործով 

տրված այն փաստացի մեկնաբանության կամ բովանդակության շրջանակներում, որ 

Վճռաբեկ դատարանի կողմից վերաքննիչ դատարանի դատական ակտի դեմ ներ-

կայացված հատուկ վերանայման վճռաբեկ բողոքը վարույթ ընդունելը չի կանխորո-

շում բողոքի կապակցությամբ Վճռաբեկ դատարանի կողմից համապատասխան 

որոշում կայացնելու պարտադիր անհրաժեշտությունը: 

 

2. Ներկայացնելով թիվ ԵԴ/1241/01/22 քրեական գործի դատավարական 

նախապատմությունը՝ Դիմողը նշում է, որ «(…) այն դեպքում, երբ հատուկ վերանայ-

ման վճռաբեկ բողոքը վարույթ ընդունելուց հետո, այսինքն՝ ստորադաս դատարանի 

կողմից առերևույթ թույլ տրված դատական սխալով առաջացած՝ մարդու իրավունք-

ների և ազատությունների առերևույթ խախտում արձանագրելուց և հատուկ վերա-

նայման վճռաբեկ բողոքում բարձրացված հարցի վերաբերյալ օրենքի միատեսակ 

կիրառությունն ապահովելու սահմանադրաիրավական առաքելության իրացման 

անհրաժեշտություն փաստագրելուց հետո, Վճռաբեկ դատարանը հատուկ վերանայ-

ման վճռաբեկ բողոքի կապակցությամբ որևէ որոշում կամ վերոհիշյալ օրենսդրական 

չափանիշներին համապատասխանող որոշում չի կայացնում, ապա բողոքաբերին 

զրկում է Սահմանադրության 61-րդ հոդվածով հռչակված՝ դատական պաշտպանու-

թյան իրավունքից՝ այնքանով, որքանով Վճռաբեկ դատարանը, օրենսդրական որևէ 

հիմքի բացակայության պայմաններում, այլ խոսքով՝ անհիմն կերպով չկրելով հա-

տուկ վերանայման վճռաբեկ բողոքը վարույթ ընդունելու փաստի ուժով իր համար 

առաջացած դատավարական հետևանքը և դրսևորելով ապօրինի հայեցողություն, չի 

ապահովում անձի դատական պաշտպանության իրավունքը»:  

Դիմողը գտնում է, որ «(…) Սահմանադրության 61-րդ հոդվածով հռչակված՝ 

դատական պաշտպանության իրավունքի հետ համատեղելի չեն, այլ խոսքով՝ 

Սահմանադրության 61-րդ հոդվածով հռչակված՝ դատական պաշտպանության իրա-

վունքը խախտում են ՀՀ քրեական դատավարության օրենսգրքի 359-րդ հոդվածի  

3-րդ մասը, 363-րդ հոդվածի 1-ին մասի 8-րդ ու 12-րդ կետերը, 363-րդ հոդվածի 2-րդ 

մասը, 396-րդ հոդվածի 1-ին մասի 1-ին կետը, 398-րդ հոդվածի 4-րդ մասը և 400-րդ 

հոդվածի 1-ին մասը՝ թիվ ԵԴ/1241/01/22 քրեական գործով նշված հոդվածներին 

տրված այն փաստացի մեկնաբանության կամ բովանդակության շրջանակներում, որ 

Վճռաբեկ դատարանի կողմից վերաքննիչ դատարանի դատական ակտի դեմ ներ-

կայացված հատուկ վերանայման վճռաբեկ բողոքը վարույթ ընդունելը չի կանխո-

րոշում բողոքի կապակցությամբ Վճռաբեկ դատարանի կողմից համապատասխան 

որոշում կայացնելու պարտադիր անհրաժեշտությունը»:  

Դիմողը գտնում է, որ «(…) թիվ ԵԴ/1241/01/22 քրեական գործով ՀՀ Սահմանա-

դրության 61-րդ հոդվածին առերևույթ հակասող մեկնաբանությամբ ՀՀ քրեական 

դատավարության օրենսգրքի 359-րդ հոդվածի 3-րդ մասի, 363-րդ հոդվածի 1-ին 

մասի 8-րդ ու 12-րդ կետերի, 363-րդ հոդվածի 2-րդ մասի, 396-րդ հոդվածի 1-ին 

մասի 1-ին կետի, 398-րդ հոդվածի 4-րդ մասի և 400-րդ հոդվածի 1-ին մասի կիրա-

ռումը հանգեցրել է ՀՀ Սահմանադրության 61-րդ հոդվածով երաշխավորվող՝ դիմող 

Վասակ Գազանճյանի դատական պաշտպանության իրավունքի խախտմանը՝ 

այնքանով, որքանով Վճռաբեկ դատարանը, 2023թ. մարտի 24-ի թիվ ԵԴ/1241/01/22 

որոշմամբ, արձանագրելով հանդերձ, որ քննության է առնում ու բավարարում է 

մեղադրյալ Վասակ Գազանճյանի պաշտպան Ա. Մանուկյանի կողմից ներկայացված 

վճռաբեկ բողոքները, այնուամենայնիվ, պաշտպանի կողմից ներկայացված հատուկ 

վերանայման երկրորդ վճռաբեկ բողոքի կապակցությամբ մեղադրյալ Վասակ 

Գազանճյանի իրավունքների և ազատությունների խախտված լինելու փաստը, նախ` 

չի արձանագրել, ապա՝ նշված խախտումը չի վերացրել»:  
 

3. Ելնելով դիմումի և կից փաստաթղթերի ուսումնասիրությունից, ինչպես նաև 

ղեկավարվելով «Սահմանադրական դատարանի մասին» սահմանադրական օրենքի 

29 և 69-րդ հոդվածների պահանջներով՝ Սահմանադրական դատարանի դատական 

կազմը գտնում է, որ սույն անհատական դիմումով գործի քննությունը ենթակա է 

մերժման՝ հետևյալ պատճառաբանությամբ. 

Սահմանադրության 169-րդ հոդվածի 1-ին մասի 8-րդ կետի համաձայն՝ Սահմա-

նադրական դատարան կարող է դիմել յուրաքանչյուր ոք՝ կոնկրետ գործով, երբ 

առկա է դատարանի վերջնական ակտը, սպառվել են դատական պաշտպանության 

բոլոր միջոցները և վիճարկում է այդ ակտով իր նկատմամբ կիրառված նորմատիվ 

իրավական ակտի դրույթի սահմանադրականությունը, ինչը հանգեցրել է Սահմանա-

դրության 2-րդ գլխում ամրագրված իր հիմնական իրավունքների և ազատություն-

ների խախտման՝ հաշվի առնելով նաև համապատասխան դրույթին իրավակիրառ 

պրակտիկայում տրված մեկնաբանությունը։  

«Սահմանադրական դատարանի մասին» սահմանադրական օրենքի 29-րդ 

հոդվածի 1-ին մասի 1-ին կետի համաձայն՝ Սահմանադրական դատարանը գործի 

քննությունն ամբողջությամբ կամ մասամբ մերժելու մասին աշխատակարգային 

որոշում է ընդունում, եթե դիմումում առաջադրված հարցերը ենթակա չեն Սահմանա-

դրական դատարանին: 

Սահմանադրական դատարանն իր՝ 2009 թվականի մարտի 17-ի ՍԴԱՈ-21 

աշխատակարգային որոշմամբ արձանագրել է, որ (…) բոլոր այն դեպքերում, երբ 

դիմողը, ձևականորեն վիճարկելով օրենքի դրույթի սահմանադրականության հարց, 

ըստ էության բարձրացնում է այդ դրույթի կիրառման իրավաչափության հարց կամ 

հետապնդում է այլ նպատակներ, ապա այդպիսի դիմումները ենթակա են մերժման` 

(…) որպես սահմանադրական դատարանի քննության ենթակա հարց չառաջադրող 

դիմումներ»: 

Սահմանադրական դատարանի դատական կազմն արձանագրում է, որ սահմա-

նադրական կոնկրետ վերահսկողության առարկա կարող են դառնալ այնպիսի վե-

ճեր, որոնց հիմքում դրված են ոչ թե կոնկրետ գործի փաստական և (կամ) իրավա-

կան հանգամանքների գնահատման, վիճարկվող իրավական նորմի՝ տվյալ գործով 

կիրառման կամ չկիրառման հարցեր, այլ վիճարկվող նորմատիվ իրավական ակտի 

սահմանադրականության գնահատման հարցեր:   

Սահմանադրական դատարանի դատական կազմը գտնում է, որ սույն անհա-

տական դիմումով Դիմողը, ձևականորեն վիճարկելով Հայաստանի Հանրապե-

տության քրեական դատավարության օրենսգրքի 359-րդ հոդվածի 3-րդ մասին,   

363-րդ հոդվածի 1-ին մասի 8-րդ ու 12-րդ կետերին, 363-րդ հոդվածի 2-րդ մասին, 

396-րդ հոդվածի 1-ին մասի 1-ին կետին, 398-րդ հոդվածի 4-րդ մասին և 400-րդ 

հոդվածի 1-ին մասին իրավակիրառ պրակտիկայում տրված մեկնաբանության 

սահմանադրականությունը, ըստ էության, բարձրացնում է վերոնշյալ դրույթների 

կիրառման իրավաչափության հարց:  

Ըստ Դիմողի՝ ... թեև 2023թ. մարտի 24-ի թիվ ԵԴ/1241/01/22 որոշմամբ ՀՀ 

քրեական դատավարության օրենսգրքի 359-րդ հոդվածի 3-րդ մասը, 363-րդ հոդ-

վածի 1-ին մասի 8-րդ ու 12-րդ կետերը, 363-րդ հոդվածի 2-րդ մասը, 396-րդ հոդ-

վածի 1-ին մասի 1-ին կետը, 398-րդ հոդվածի 4-րդ մասը և 400-րդ հոդվածի 1-ին մա-

սը ՀՀ Վճռաբեկ դատարանի կողմից համապատասխան մեկնաբանությամբ չեն 

վկայակոչվել, այնուամենայնիվ, Վճռաբեկ դատարանի կողմից հենց վերոհիշյալ նոր-

մերի փաստացի կիրառումն է, որ դիմող Վասակ Գազանճյանի համար առաջացրել է 

իրավական հետևանք, այն է՝ ներկայացրած հատուկ վերանայման վճռաբեկ բողոքով 

հայցած դատական պաշտպանության իրավունքից զրկում՝ այնքանով, որքանով 

Վճռաբեկ դատարանը մեղադրյալ Վասակ Գազանճյանի պաշտպան Ա. Մանուկյանի 

կողմից ներկայացված հատուկ վերանայման երկրորդ վճռաբեկ բողոքը քննության չի 

առել ու չի լուծել՝ չնայած նրան, որ 2023թ. մարտի 24-ի թիվ ԵԴ/1241/01/22 որոշման 

մեջ Վճռաբեկ դատարանն արձանագրել է, որ քննության է առնում մեղադրյալ Վա-

սակ Գազանճյանի պաշտպան Ա. Մանուկյանի հատուկ վերանայման վճռաբեկ բո-

ղոքները, այսինքն՝ պաշտպան Ա. Մանուկյանի կողմից ներկայացված՝ այդ թվում՝ վե-

րոհիշյալ երկրորդ հատուկ վերանայման վճռաբեկ բողոքը, և չնայած նրան, որ 

2023թ. մարտի 24-ի թիվ ԵԴ/1241/01/22 որոշման մեջ Վճռաբեկ դատարանն արձա-

նագրել է, որ բավարարում է մեղադրյալ Վասակ Գազանճյանի պաշտպան Ա. Մա-

նուկյանի հատուկ վերանայման վճռաբեկ բողոքները, այսինքն՝ պաշտպան Ա. Մա-

նուկյանի կողմից ներկայացված՝ այդ թվում՝ վերոհիշյալ հատուկ վերանայման 

երկրորդ վճռաբեկ բողոքը: 

Դիմողը նաև նշել է. «... թիվ ԵԴ/1241/01/22 քրեական գործով ՀՀ Սահմա-

նադրության 61-րդ հոդվածին առերևույթ հակասող մեկնաբանությամբ ՀՀ քրեական 

դատավարության օրենսգրքի 359-րդ հոդվածի 3-րդ մասի, 363-րդ հոդվածի 1-ին 

մասի 8-րդ ու 12-րդ կետերի, 363-րդ հոդվածի 2-րդ մասի, 396-րդ հոդվածի 1-ին 

մասի 1-ին կետի, 398-րդ հոդվածի 4-րդ մասի և 400-րդ հոդվածի 1-ին մասի 

կիրառումը հանգեցրել է ՀՀ Սահմանադրության 61-րդ հոդվածով երաշխավորվող՝ 

դիմող Վասակ Գազանճյանի դատական պաշտպանության իրավունքի խախտմանը 

այնքանով, որքանով Վճռաբեկ դատարանը 2023 թվականի մարտի 24-ի թիվ 

ԵԴ/1241/01/22 որոշմամբ, արձանագրելով հանդերձ, որ քննության է առնում ու բա-

վարարում է մեղադրյալ Վասակ Գազանճյանի պաշտպան Ա. Մանուկյանի կողմից 

ներկայացված վճռաբեկ բողոքները, այնուամենայնիվ, պաշտպանի կողմից ներկա-



6 
 

յացված հատուկ վերանայման երկրորդ վճռաբեկ բողոքի կապակցությամբ մե-

ղադրյալ Վասակ Գազանճյանի իրավունքների և ազատությունների խախտված 

լինելու փաստը, նախ՝ չի արձանագրել, ապա՝ նշված խախտումը չի վերացրել:  

Սահմանադրական դատարանի դատական կազմը գտնում է, որ սույն անհա-

տական դիմումով Դիմողը, ըստ էության, իր անհամաձայնությունն է հայտնում թիվ 

ԵԴ/1241/01/22 քրեական գործով Վճռաբեկ դատարանի կողմից 2023 թվականի մար-

տի 24-ին կայացված դատական ակտի բովանդակությանը: Մասնավորապես՝ Դիմո-

ղը վիճարկվող դրույթներին իրավակիրառ պրակտիկայում տրված մեկնաբանության 

հակասահմանադրականության որևէ հիմնավոր փաստարկ չի ներկայացնում, իսկ 

որպես փաստարկ ներկայացվող դիրքորոշումները վերաբերում են դատարանների 

գործողությունների իրավաչափությանը, որի ստուգումը Սահմանադրական դատա-

րանի քննության ենթակա հարց չէ: 

Հետևաբար՝ Սահմանադրական դատարանի դատական կազմը եզրահանգում 

է, որ սույն անհատական դիմումով գործի քննությունը ենթակա է մերժման՝ դիմու-

մում առաջադրված հարցի՝ Սահմանադրական դատարանին ենթակա չլինելու հիմ-

քով: 

 

Ելնելով վերոշարադրյալից և ղեկավարվելով «Սահմանադրական դատարանի 

մասին» սահմանադրական օրենքի 29-րդ հոդվածի 1-ին մասի 1-ին կետի պահանջով՝ 

Սահմանադրական դատարանի դատական կազմը  
 

Ո Ր Ո Շ Ե Ց. 
 

Վասակ Գազանճյանի անհատական դիմումով գործի քննությունը մերժել: 
 

 

                                                Նախագահող՝                                  Հ. Հովակիմյան  

                                                 Անդամներ՝                                      Վ. Գրիգորյան 

                                                                                                         Ա. Թունյան 

20 սեպտեմբերի 2023 թվականի 
           ՍԴԴԿՈ-43 


